
Aku tahu apa itu kekurangan dan aku tahu apa itu 
kelimpahan. Dalam segala hal dan dalam segala perkara 
tidak ada sesuatu yang merupakan rahsia bagiku; baik 
dalam hal kenyang, mahupun dalam hal kelaparan, baik 
dalam hal kelimpahan mahupun dalam hal kekurangan.
Segala perkara dapat kutanggung di dalam Dia yang 
memberi kekuatan kepadaku. Namun baik juga 
perbuatanmu, bahawa kamu telah mengambil bahagian 
dalam kesusahanku.                                              Filipi 4:12–14 

TAKHTA SUCI: Sri Paus Leo XIV 
menyifatkan Katedral Notre-
Dame di Paris yang bangkit 

semula selepas tragedi kebakaran 
sebagai gambaran yang merangkum 
keseluruhan Perjalanan Apostolik-
nya ke Perancis — “kelahiran 
semula”.

Dalam Audiensi Umum di Dataran Sto 
Petrus pada September 30, Bapa Suci 
mengimbas lawatannya ke Paris, Lourdes 
dan Metz, dari September 25–28, sambil 
mengetengahkan harapan, martabat ma-
nusia, pembaharuan Gereja dan perdama-
ian sebagai antara mesej utama perjalanan 
tersebut.

Katedral Notre-Dame, yang rosak teruk 
akibat kebakaran pada April 2019 sebelum 
dipulihkan dan dibuka semula pada Disember 
2024, menjadi persinggahan pertama Sri 
Paus ketika beliau memimpin Ibadat Senja di 
katedral itu.

Menurut Bapa Suci, usaha membangun-
kan semula Notre-Dame mencetuskan tin-
dak balas positif di pelbagai peringkat melalui 
kerjasama antara Gereja, kerajaan, institusi 
awam, masyarakat sivil, para penyumbang 
serta tenaga profesional.

Prelatus itu berkata semangat bekerjasama 
demi kebaikan bersama seharusnya menjadi 

kebiasaan dalam kalangan institusi, kuasa 
politik dan sosial serta mereka yang memikul 
tanggungjawab awam dan ekonomi, dengan 
martabat manusia sebagai asasnya.

Gereja dibina daripada ‘batu-batu hidup’
Sri Paus kemudian menghubungkan Vesper 
di Notre-Dame dengan vigil doa bersama 
kira-kira 80,000 belia di Stade de France.

Walaupun kedua-duanya berlangsung di 
tempat yang sangat berbeza, beliau berkata 
kedua-dua peristiwa itu disatukan oleh satu 
perkara — Gereja.

Gereja, tegasnya, “bukan terdiri daripada 
batu atau simen”, tetapi daripada manusia 
yang mengasihi Yesus Kristus kerana terlebih 
dahulu dikasihi oleh-Nya.

Sri Paus Leo menyifatkan vigil belia itu 
sebagai tanda harapan. Di tengah nyanyian 
dan sorakan, terdapat juga saat keheningan 
dan kesediaan mendengar, dengan golongan 
muda memperlihatkan kerinduan terhadap 
kebenaran dan kasih.

Harapan yang sama, katanya, ditemuinya 
di Maison Bakhita, pusat yang melayani 
migran dan mempertahankan martabat 
manusia. 

Sri Paus Leo turut melihat tanda pembaha-
ruan melalui peningkatan jumlah golongan 
muda dan dewasa yang menerima pembap-
tisan di Perancis.

Bapa Suci turut mengimbas Misa di Place 

de la Concorde yang menghimpunkan kira-
kira 700,000 umat. Baginya, pembaharuan 
Gereja yang sebenar berlaku apabila umat 
dibina dan dipersatukan oleh Tuhan, khu-
susnya melalui Ekaristi.

 
Setiap kehidupan manusia bermaruah
Mengimbas ziarahnya ke Lourdes, Bapa Suci 
menyifatkan tempat ziarah Maria itu sebagai 
“tempat suci peradaban kasih”, yang mem-
bawa mesej harapan dan kelahiran semula, 
khususnya kepada mereka yang menderita 
secara fizikal dan rohani.

Beliau menegaskan bahawa setiap kehidu-
pan manusia, walau apa pun keadaannya, 
termasuk ketika berada dalam keadaan pal-
ing rapuh, tetap mempunyai martabat yang 
tidak boleh dicabuli.

Oleh itu, setiap insan perlu dijaga, didamp-
ingi dan dibantu menghadapi penderitaan 
dengan belas kasihan serta menggunakan 
bantuan yang ditawarkan oleh ilmu peru-
batan.

Sri Paus turut mengimbas pertemuan-
nya dengan sekumpulan mangsa pender-
aan. Beliau menyatakan hasrat Gereja untuk 
mendengar dan berjalan bersama mereka 
dalam proses penyembuhan, mengakui pen-
deritaan yang telah dialami serta berusaha 
mencegah penderaan daripada berulang.

Eropah dipanggil memperbaharui 

semangat perdamaian
Di Metz, persinggahan terakhir lawatannya, 
Sri Paus mengimbas sejarah Eropah yang per-
nah dilanda kehancuran Perang Dunia Kedua.

Bapa Suci mengetengahkan tokoh Robert 
Schuman, antara pengasas Kesatuan Eropah 
yang memperjuangkan perdamaian selepas 
perang.

Menurut Sri Paus, sebagaimana Notre-
Dame dibangunkan semula selepas keba-
karan, Eropah juga bangkit daripada ke-
hancuran perang berlandaskan demokrasi, 
solidariti dan persaudaraan antara bangsa — 
nilai yang menurutnya banyak berakar dari-
pada warisan Kristian.

Beliau turut menekankan pentingnya di-
alog antara agama dengan mengimbas per-
temuannya bersama wakil pelbagai agama di 
Metz, yang menandatangani “Metz Appeal” 
bagi dialog dan perdamaian.

 
Jangan sembunyikan iman kita
Mengakhiri katekesisnya, Sri Paus mengingat-
kan kembali moto Perjalanan Apostolik itu, 
“Supaya dunia memperoleh hidup,” sambil 
berharap lawatannya akan menghasilkan 
buah yang berlimpah dan berkekalan.

Sri Paus Leo XIV turut menyeru agar kesaksian 
iman yang diperlihatkan umat di Perancis 
menjadi inspirasi kepada seluruh Gereja. 
“Jangan sembunyikan iman kita!” seru Bapa 
Suci. Media Vatikan 

IMAN KITA
Sri Paus Leo XIV membawa lilin bersama sekumpulan penziarah di Lourdes, September 27, 2026. (@Vatican Media)

Jangan 
sembunyikan

Dalam kisah perjalanan imannya, C.S. 
Lewis pernah mengakui bahawa ketika 

mengalami pertobatan, dia merupakan 
antara orang yang paling keberatan untuk 
menyerahkan diri kepada Tuhan. 

Namun akhirnya dia memilih Kristus kera-
na menyedari bahawa “desakan Tuhan sebe-
narnya membebaskan kita.”

Ungkapan itu kembali menyentuh hati saya 
baru-baru ini apabila pada September 8 saya 
merayakan ulang tahun ke-60 kaul pertama 
sebagai anggota Missionary Oblates of Mary 
Immaculate. 

Ketika melafazkan kaul itu, saya baru beru-
sia 18 tahun — usia yang mungkin dianggap 
terlalu muda pada hari ini untuk membuat 
komitmen sebesar itu.

Namun sebenarnya saya tidak terlalu 
muda. Secara naluri, saya tahu apa yang 
sedang saya pilih. Saya sedar bahawa 
mengikrarkan kaul hidup religius bukan 
perkara kecil.

Keputusan untuk memasuki hidup religius 
dengan harapan menjadi seorang paderi 
merupakan keputusan paling sukar yang per-
nah saya buat. 

Bukan kerana saya secara semula jadi ter-
tarik kepada panggilan tersebut. Malah se-
baliknya. 

Itulah jalan yang sebenarnya tidak saya in-
ginkan, tetapi dalam hati saya merasakan Tu-
han memanggil dan saya tidak dapat begitu 
sahaja mengabaikan panggilan itu.

Saya memasuki novisiat dengan hati yang 
masih berat, tetapi saya berada di sana kera-
na desakan Tuhan. 

Inilah kisahnya. Sehingga sebulan sebelum 
memasuki novisiat, saya masih melawan 
panggilan itu. 

Rancangan saya ialah melanjutkan pelaja-
ran ke universiti dan menjadi ahli psikologi. 
Keputusan untuk memilih hidup religius dan 
imamat hanya dibuat pada musim panas se-
lepas saya tamat sekolah menengah.

Pada musim panas itu, saya bekerja di 
sebuah ladang dan menghabiskan masa 
berjam-jam bersendirian memandu traktor 
di tengah ladang. Dalam kesunyian itulah 

pergolakan yang sekian lama saya pendam 
semakin kuat. 

Di satu pihak, ada keinginan saya sendiri 
tentang masa depan; di pihak lain, ada satu 
panggilan dalam hati yang tidak pernah 
berhenti mendesak saya menuju imamat. 
Akhirnya saya menyerah. 

Saya berkata “ya” kepada panggilan itu. 
Pada usia 17 tahun, saya membuat kepu-
tusan paling sukar dalam hidup saya. 
Namun secara paradoks, itulah juga 
keputusan yang paling jelas, paling be-
bas dan paling memberi kehidupan. 
Kini, 61 tahun kemudian, apabila saya meli-
hat kembali perjalanan itu, saya melihat se-
muanya sebagai rahmat semata-mata. 

Memang ada masa-masa yang sukar, teta-
pi saya tidak pernah menyesal. Sejak awal 
lagi, saya tahu bahawa inilah jalan yang tepat 
untuk saya.

Selepas sekian lama, yang tinggal dalam 
hati saya hanyalah rasa syukur yang men-
dalam — bersyukur atas rahmat yang me-
mungkinkan saya membuat keputusan itu 
dan atas limpahan rahmat yang terus men-
giringi saya sepanjang enam dekad ini.

Novelis terkenal Morris West menerbit-
kan autobiografinya selepas berusia 70 ta-
hun. Buku kecil itu berjudul A View From 
the Ridge dan bermula dengan kata-kata 
bahawa apabila seseorang mencapai usia 
70 tahun, hanya tiga ungkapan yang sepa-
tutnya memenuhi perbendaharaan katanya: 
“Terima kasih! Terima kasih! Terima kasih!”

Kini saya sendiri sudah berusia lebih 
70 tahun. Jika saya menulis autobiografi 
seperti Morris West, saya juga mahu me-
mulakannya dengan kata-kata yang sama: 
Terima kasih! Terima kasih! Terima kasih!

Saya masih mengingati dengan jelas 
hari saya mengikrarkan kaul 60 tahun 
lalu. Ibu dan bapa hadir dan mereka be-
gitu bangga dengan saya. 

Saya masih menyimpan sekeping gam-
bar bersama mereka yang sangat saya har-
gai. Foto itu menjadi lebih berharga kerana 
kedua-duanya meninggal dunia ketika masih 
muda, dalam tempoh enam tahun selepas 
hari tersebut.

Saya juga bersyukur atas persahabatan yang 
terjalin selama 60 tahun dengan beberapa 
rakan novis ketika itu — malah ada antara 
mereka yang lebih muda daripada saya. 
Maka, sempena ulang tahun ini, saya hanya 
mahu mengatakan: terima kasih.

Pertama, kepada Missionary Oblates 
of Mary Immaculate yang menerima 
saya. Sepanjang 60 tahun, kongregasi ini 
memberikan sokongan, kehidupan komuniti 
yang baik, persahabatan, peluang pendidikan 
yang luar biasa serta pelayanan yang 
dipenuhi rahmat dan memberi kehidupan.

Sepanjang tempoh itu, saya 
menganggarkan pernah hidup berkomuniti 
dengan lebih 400 orang. Kehidupan bersama 
tentu ada ketegangannya, tetapi ia sentiasa 
menjadi sumber sokongan dan kehidupan — 
termasuk gurauan sihat yang menceriakan 
suasana.

Saya juga sangat berterima kasih kepada 
keluarga saya, sebuah keluarga besar yang 
kini merangkumi tiga generasi. Walaupun 
dipisahkan jarak, kami tetap dekat dan saya 
sentiasa merasakan sokongan mereka. 
Mereka tetap menjadi sauh dan “rumah” 
bagi saya, terutama apabila kehidupan 
terasa tidak menentu.

Seterusnya, terima kasih yang tidak ter-

hingga kepada begitu ramai orang — sa-
habat dan mereka yang saya temui sepan-
jang 60 tahun pelayanan.

Saya memang ditahbiskan secara sakra-
mental oleh seorang Uskup, tetapi sepan-
jang perjalanan ini, saya seolah-olah “ditah-
biskan semula” oleh orang-orang yang hadir 
dalam kehidupan saya. 

Merekalah yang membantu saya mema-
hami apa ertinya menjadi seorang paderi. 
Antara pengalaman paling bermakna dalam 
imamat saya ialah apabila mendengar sese-
orang mengucapkan, “Terima kasih,” selepas 
saya diberi kesempatan untuk menemani 
mereka dalam perjalanan hidup.

Akhirnya, ucapan terima kasih 
yang terbesar adalah kepada Tuhan. 
Terima kasih kerana memanggil saya. 

Terima kasih kerana terus mendesak 
dan tidak berhenti memanggil, kerana 
Engkau mengetahui apa yang terbaik untuk 
saya. Terima kasih kerana menopang saya 
ketika melalui masa-masa sukar dalam 
pelayanan. Terima kasih kerana tetap 
bersama saya sepanjang tahun-tahun ini. 
Sesungguhnya, desakan Tuhan membawa 
kita kepada kebebasan — dan semuanya 
adalah rahmat. Fr Ron Rolheiser 1999-2026 
@ Hakcipta Terpelihara 

Pernahkah kita menerima jemputan ke 
majlis perkahwinan tetapi pada hari 

tersebut kita terlalu sibuk lalu memilih un-
tuk tidak hadir? 

Mungkin ada kerja yang perlu diselesai-
kan, ada urusan keluarga atau kita sekadar 
berasa penat. Kita berkata, “Tidak menga-
pa, mereka tentu faham.”

Dalam kehidupan rohani pun kita boleh 
bersikap demikian. Tuhan mengundang 
kita untuk datang kepada-Nya, tetapi kita 
mempunyai seribu satu alasan: terlalu 
sibuk untuk berdoa, terlalu penat untuk ke 
gereja, banyak kerja perlu disiapkan, anak-
anak perlu diurus atau ada perkara lain 
yang dirasakan lebih penting.

 Tanpa sedar, Tuhan mendapat baki masa 
kita, bukan tempat utama dalam hidup. 
Bacaan hari ini menggunakan gambaran 
perjamuan untuk menunjukkan kemura-
han hati Tuhan.

Dalam Yesaya 25:6–10, Tuhan menyedi-
akan suatu perjamuan bagi segala bangsa. 
Gambaran makanan yang terbaik dan ja-
muan yang berlimpah bukan sekadar ber-
bicara tentang makanan. Ia menggambar-
kan keselamatan, sukacita dan kehidupan 
yang disediakan Tuhan. 

Bahkan air mata akan dihapuskan dan 
maut  tidak  lagi  berkuasa. Tuhan  mahu  umat-
Nya hidup dalam persekutuan dengan-Nya. 
Gambaran ini diteruskan oleh Yesus dalam 
Matius 22:1–14. 

Seorang raja mengadakan perjamuan 
perkahwinan untuk anaknya dan mengun-
dang para tetamu. Anehnya, mereka tidak 
mahu datang. 

Ada yang pergi ke ladang, ada yang 
mengurus perniagaan, malah ada yang 
memperlakukan para hamba raja dengan 
kejam.

Masalah mereka bukan kerana jempu-
tan itu tidak menarik. Mereka terlalu sibuk 
dengan urusan sendiri sehingga tidak me-
nyedari betapa berharganya jemputan 
yang telah diterima. Bukankah ini juga 
boleh berlaku kepada kita?

Kita sudah dibaptis. Kita mendengar 
Sabda Tuhan. Kita menerima sakramen. 
Setiap minggu Tuhan mengundang kita ke-
pada perjamuan Ekaristi. 

Namun semua itu boleh menjadi rutin. 
Tubuh kita berada di gereja, tetapi fikiran 
berada di tempat lain. Kita mendengar 
Sabda, tetapi tidak membiarkannya men-
gubah cara kita hidup.

Perumpamaan Yesus menjadi lebih 
mencabar apabila raja akhirnya mengun-
dang sesiapa sahaja yang ditemui di jalan. 

Dewan perjamuan pun dipenuhi teta-
mu. Ini menunjukkan luasnya kemurahan 
hati Tuhan. Jemputan keselamatan bukan 
hanya untuk kelompok tertentu. 

Tuhan memanggil semua orang. 
Namun terdapat seorang tetamu yang da-
tang tanpa pakaian pesta. 

Bahagian ini mengingatkan kita bahawa 
menerima jemputan Tuhan juga menun-
tut jawapan daripada kita. Tidak cukup 
sekadar berkata, “Saya Katolik,” atau hadir 
ke Gereja. Pertemuan dengan Kristus se-
harusnya sedikit demi sedikit mengubah 
hati, perkataan, pilihan dan cara kita mem-
perlakukan sesama.

Apakah “pakaian” yang kita bawa dalam 
kehidupan Kristian? Kasih, belas kasihan, 
pengampunan, kerendahan hati, kejujuran 
dan kesediaan untuk berubah merupakan 
tanda bahawa iman sedang hidup dalam 
diri kita.

Namun, hidup sebagai murid Kristus 
tidak bererti segala-galanya akan menjadi 
mudah. 

Sto Paulus dalam Filipi 4:12–14 berkong-
si bahawa dia telah mengalami kelimpa-
han dan kekurangan, kenyang dan lapar. 

Rahsia ketabahannya bukan kerana 
hidupnya sentiasa berjalan lancar, tetapi 
kerana Kristus memberinya kekuatan. 
Inilah berita yang menguatkan kita. 

Tuhan yang mengundang kita ke perja-
muan-Nya juga Tuhan yang memberikan 
kekuatan untuk tetap setia kepada jempu-
tan itu. 

Ketika kita lemah, kecewa atau berhada-
pan dengan kesukaran, kita tidak berjalan 
sendirian. 

Paulus juga meyakinkan bahawa Tuhan 
mengetahui dan mencukupkan keperluan 
umat-Nya menurut kekayaan-Nya dalam 
Kristus Yesus. 

Hari ini, tiga bacaan membawa kita 
kepada satu pertanyaan sederhana: 
Bagaimanakah saya menjawab jemputan 
Tuhan?

Jangan sampai kita begitu sibuk menge-
jar perkara sementara sehingga terlepas 
sesuatu yang kekal. 

Tuhan telah menyediakan perjamuan. 
Pintu telah dibuka dan jemputan telah di-
berikan.

Marilah datang kepada-Nya dengan hati 
yang bersedia. Dan setelah menerima         
Kristus dalam Ekaristi, marilah pulang den-
gan kehidupan yang semakin mencermin-
kan Dia. Sr Agnes Matias SSpS

Jangan terlepas ke perjamuan Tuhan 

Desakan Tuhan  
membebaskan kita

Yesaya 25: 6-10;
Filipi  4: 12-14, 19-20;  

Matius 22: 1-14 (atau 1-10)

hari minggu biasa ke-28
tahun a

BUKIT TINGGI: Bilik darjah bertukar 
menjadi alam terbuka, pepohonan 
menjadi latar dan bunyi alam 
mengiringi doa apabila 88 pelajar 
Sekolah Minggu OLF bersama-sama 
dengan para katekis berkumpul di 
Camp Red, Bukit Tinggi sempena 
Musim Ciptaan. 

Pada September 20, seramai 88 
pelajar Sekolah Minggu OLF dari 
prasekolah hingga Tahap 10 bersa-
ma para katekis mengikuti Misa Ku-
dus di alam terbuka. Program itu dis-
elaraskan oleh Pelayanan Kateketikal 
OLF dengan kerjasama Pelayanan                  
Keadilan Ciptaan Keuskupan Agung.

Dikelilingi pepohonan dan bunyi 
alam semula jadi, Fr Andrew mem-
impin perayaan Ekaristi dan men-
gajak kanak-kanak merenungkan 
tindakan yang boleh mereka lakukan 
untuk menjaga ciptaan Tuhan.

Mereka memberikan pelbagai 
jawapan praktikal, antaranya men-

gurangkan penggunaan beg plastik, 
mengitar semula, menanam sayur-
sayuran serta menggunakan air dan 
elektrik dengan lebih berhemah di 
rumah. 

Kanak-kanak turut mengambil 
bahagian dalam tugas liturgi. Se-
lepas sarapan, mereka meneruskan 
pembelajaran di alam terbuka, ter-
masuk mengikuti denai menuju ke 

air terjun sambil mengenali kepelba-
gaian alam di sekeliling.

Hari tersebut menjadi pengala-
man doa, pembelajaran dan perse-
kutuan, sekali gus membantu golon-
gan muda menyedari bahawa usaha 
menjaga ciptaan bermula dengan 
belajar melihat, menghargai dan 
melindungi alam yang telah dia-
manahkan Tuhan kepada manusia. 

KENINGAU: Seramai 104 peserta 
berganding bahu membersihkan 
kawasan sekitar Katedral St Francis 
Xavier (KSFX) dan Bandar Keningau 
sempena World Cleanup Day 
(WCD) 2026, September 26, dengan 
sejumlah 296.63 kg sampah berjaya 
dikumpulkan.

Program anjuran Komiti                                                                                  
Keharmonian Alam Ciptaan Tuhan 
(KACT) paroki KSFX itu diadakan 
sempena Tahun Kedua Kempen 
Menjana Semula! dan Musim 
Ciptaan Tuhan 2026, sebagai usaha 
meningkatkan kesedaran serta 
menggalakkan tindakan nyata 
dalam menjaga alam ciptaan.

Program dimulakan dengan 

doa pembukaan dan renun-
gan oleh Fr Wensislaus Eko.  
Dalam renungannya, Fr Eko meng-
ingatkan bahawa usaha tersebut 
bukan sekadar aktiviti sosial untuk 
dipertontonkan, tetapi peluang un-
tuk semakin memahami kehendak 
Tuhan dalam tanggungjawab ma-
nusia menjaga bumi.

Pengerusi Komiti Keharmonian 
Alam Ciptaan Tuhan (KACT) paroki 
KSFX, Nency Liew,  menegaskan ba-
hawa menjaga alam memerlukan 
lebih daripada sekadar kata-kata.

“Kita tidak mahu hanya bercakap 
tentang menjaga alam, tetapi kita 
juga perlu bertindak dan berubah 
bermula dari diripada sendiri,” ka-

tanya.
Pengerusi Majlis Pastoral Paroki 

KSFX yang baharu, Dr Jerome Jolly, 
menyifatkan penglibatan umat 
dalam program tersebut sebagai 
“satu ungkapan nyata pertobatan 
ekologi.”

WCD 2026 turut dilaksanakan 
secara serentak di beberapa KUK 
di bawah naungan Paroki KSFX, 
mencerminkan komitmen bersa-
ma umat untuk memelihara alam 
ciptaan Tuhan. Program itu mem-
bawa mesej bahawa pertobatan 
ekologi perlu diterjemahkan mela-
lui perubahan sikap dan tindakan 
nyata, bermula daripada diri sendiri, 
keluarga dan komuniti.

BUNDU TUHAN: Para paderi dari 
tiga keuskupan di Sabah berhim-
pun di Bundu Tuhan bagi mengi-
kuti Retret Tahunan Paderi 2026 
selama lima hari sebagai kesem-
patan untuk berdoa, berefleksi 
dan memperbaharui panggilan 
imamat.

Retret yang melibatkan paderi 
dari Keuskupan Agung Kota 
Kinabalu, Keuskupan Keningau 
dan Keuskupan Sandakan 
itu dibimbing oleh Fr Robert 

Manansala OFM dari Filipina.
Dalam sesinya sepanjang lima 

hari itu, Fr Robert mengajak para 
paderi kembali kepada “cinta per-
tama” dalam panggilan mereka 
— pertemuan dengan Tuhan yang 
pada awalnya mendorong mereka 
menyahut panggilan imamat.

Beliau turut mengangkat 
teladan Sto Fransiskus dari 
Assisi, khususnya kasihnya 
terhadap Ekaristi dan Sabda 
Tuhan serta penghormatannya terhadap para paderi.

Walaupun Sto Fransiskus bukan 
seorang paderi tertahbis, Fr 
Robert berkata beliau mempunyai 
penghormatan yang mendalam 
terhadap imamat dan menyedari 
peranan para paderi dalam 
menghadirkan Kristus kepada 
umat, khususnya melalui Ekaristi.

Dalam khutbah Misa Penutup, 
Uskup Agung John Wong mengim-
bas perjalanan retret itu dengan 
mengajak para paderi bertanya 

kepada diri sendiri, “Apakah yang 
sedang kita lakukan?”

Prelatus itu berkata retret 
tersebut turut mengingatkannya 
tentang perlunya sentiasa kem-
bali kepada “cinta pertama” dan 
pertemuan awal dengan Tuhan. 
Katanya, perjalanan imamat me-
merlukan pembaharuan dan per-
tobatan serta kesedaran terhadap 
rahmat panggilan yang telah dit-
erima.

Uskup Agung John turut men-

gangkat satu lagi seruan penting 
daripada retret itu, iaitu “ber-
mula semula” — dengan mem-
perbaharui komitmen, kasih dan 
kesetiaan kepada panggilan, sen-
tiasa dalam bimbingan Roh Kudus. 
Retret itu memberi ruang kepada 
para paderi untuk berhenti seke-
tika daripada kesibukan pastoral, 
memperbaharui hubungan den-
gan Tuhan dan kembali ke pelay-
anan masing-masing dengan se-
mangat yang diperbaharui.

dan melindungi ciptaan 

TELUPID: Umat Katolik paroki 
St Martin Telupid mencatat de-
tik bermakna apabila Kapela St 
Bartholomeus di Ladang Fortuna 
Group diberkati dan dirasmikan 
pada September 6.

Upacara pemberkatan 
dipimpin oleh Fr Christopher 
Ireneus, paderi paroki St Martin 
Telupid, dalam suasana penuh 
kesyukuran bersama umat, 
komuniti setempat dan wakil 
pengurusan Fortuna Group.

Hadir antaranya Jeff Ha, 
Assistant Liquidator Fortuna 
Group; Hue See How, General 
Manager; Chok Yuen Kiong, 
Senior Estate Manager Tungud 
Plantation; dan Hilnan Bali dari 
Oil Mill Fortuna Group.

Fr Christopher berkata, 
kapela itu menjadi ruang bagi 
umat mendekatkan diri kepada 
Tuhan, berdoa, mendengar 
Sabda Tuhan dan memperkukuh 
persaudaraan.

“Kewujudan kapela ini men-
jadi tanda nyata bahawa Gereja 
hadir dekat dengan umat, ter-

masuk mereka yang tinggal dan 
bekerja di kawasan ladang,” ka-
tanya.

Beliau turut merakamkan 
penghargaan kepada penguru-
san Fortuna Group dan semua 
pihak yang membantu mere-
alisasikan pembinaan kapela, 
khususnya umat Zon St Nicholas 
yang menyumbangkan masa, 
tenaga, doa dan komitmen.

Menurut beliau, kehadiran ka-
pela itu mencerminkan perkem-
bangan kehidupan iman umat 
Katolik, khususnya keluarga dan 
pekerja di Fortuna Group.

Fr Christopher turut mengin-
gatkan umat agar menjaga dan 
menghidupkan kapela itu seba-
gai pusat kehidupan iman komu-
niti. 

Mengakhiri ucapannya, Fr 
Christopher menyerahkan ka-
pela dan seluruh komuniti yang 
akan menggunakannya kepada 
pemeliharaan Tuhan, sambil 
memohon berkat-Nya ke atas se-
mua pihak yang telah menyum-
bang kepada pembangunannya.

Kapela St Bartholomeus, 
tanda iman yang terus 
bertumbuh

Kembali kepada cinta pertama

Melihat, menghargai

World Cleanup Day KSFX 
kumpul 296.63 kg sampah

Retret paderi Sabah:



Sahabat kecil Yesus
4  l  KANAK-KANAK HERALD Oktober 11, 2026

Hello anak-anak,

Apa khabar? Bayangkan kamu 
tinggal di sebuah kerajaan yang 
besar, bersama seorang raja, 
permaisuri dan ramai orang 
kenamaan. 
Kamu mendengar bahawa putera 

raja akan berkahwin dan sebuah 
perjamuan besar akan diadakan. 
Semua pembesar, orang 
kenamaan dan pemilik tanah yang 
kaya telah dijemput. 
Pada hari perkahwinan itu, para 

hamba keluar untuk memanggil 
para tetamu. Namun, semua 
orang penting itu enggan datang! 
Mereka berkata bahawa mereka 
terlalu sibuk dengan urusan 
masing-masing dan tidak mahu 
menghadiri perjamuan tersebut.
Sekarang bayangkan kamu 

seorang kanak-kanak daripada 
keluarga miskin yang tinggal di 
sebuah lorong kecil. 
Tiba-tiba kamu mendengar 

seseorang berseru bahawa raja 
telah menjemput keluargamu ke 

perjamuan itu!
Betapa gembiranya kamu! 

Semua orang mengenakan pakaian 
terbaik lalu pergi ke istana.
Tidak lama kemudian, raja 

masuk dan melihat seorang 
lelaki yang tidak berpakaian 
dengan sewajarnya. Lelaki itu 
tidak membersihkan dirinya 
atau merapikan penampilannya. 
Raja kemudian menyuruh agar 
lelaki itu dikeluarkan dari dewan 
perjamuan. 
Inilah kisah yang diceritakan 

Yesus tentang Kerajaan Syurga.
Ramai orang penting telah 

dijemput, tetapi mereka terlalu 
sibuk dengan perkara lain. 
Namun, Raja juga telah 

menjemput kita! Kita harus 
bersukacita dan “mempersiapkan” 
hati kita dengan berusaha 
menjadi sebaik mungkin. 
Janganlah menjadi orang Kristian 
yang hanya separuh hati! 

Salam sayang
Aunty Melly 

Lihat Gambar A–G. Lengkapkan kisah daripada Injil Matius 22:1–14 dengan mengisi tempat kosong. 
Kemudian, baca petikan Injil tersebut dan warnakan gambar-gambar ini.

Pilihan Jawapan: Dipanggil   Ratap  Baik  dipilih   hidangan   kahwin   kaki   jahat   memanggil  
datang   diam   bertemu   Layak   lembu-lembu   pesta   tersedia   masuk   sembelih  tangan

LIMBAHAU: Para calon Sakramen 
Penguatan mengikuti siri rekoleksi 
pada September 19, 26 dan 27 seba-
gai persiapan rohani menjelang pen-
erimaan sakramen tersebut.

Rekoleksi di tiga lokasi itu mem-
beri tumpuan kepada Sakramen 
Penguatan, Pertobatan dan Ekaristi 
bagi membantu para calon mem-
perdalam iman dan membuka hati 
kepada rahmat Roh Kudus.

Pada September 19, rekoleksi di 
Gereja Holy Rosary Limbahau dan 
Dewan SMK St Mary Limbahau 
dimulakan dengan katekesis men-
genai Sakramen Penguatan yang 
disampaikan oleh Fr Paul Lo bersama                      
Seminarian Bonny.

Pada September 26 di St Pat-
rick, Kinuta, Seminarian Bonny 
menyampaikan katekesis mengenai                          
Sakramen Pertobatan, diikuti upaca-
ra pertobatan yang dipimpin Fr Paul 
Lo bersama Fr Joshua Liew dan Fr 
Florian Marcus. Siri rekoleksi berakh-
ir pada September 27 di St Damian, 
Dambai dengan katekesis menge-
nai Ekaristi oleh Seminarian Bonny, 
diikuti saat teduh yang dipimpin Fr 
Joshua Liew.

Para calon Sakramen Penguatan 
telah menerima Sakramen Krisma 
pada Oktober 3 lalu di Gereja Holy 
Rosary Limbahau. Ritus Sakramen 
Krisma dipimpin oleh Uskup Agung 
John Wong.

SEOUL: Mengundang seorang 
anak muda menyertai Hari Belia 
Sedunia (WYD) bukan sekadar 
menambah nama dalam senarai 
peserta, tetapi membuka ruang 
bagi mereka untuk bertemu den-
gan Tuhan.

Demikian pesan Uskup 
Agung Seoul, Peter Soon-
taick Chung, kepada lebih 400 
peserta Mesyuarat Persiapan 
Antarabangsa Kedua WYD 
Seoul 2027 yang berakhir pada 
September 17. 

Pertemuan empat hari itu 
menghimpunkan delegasi daripa-
da lebih 160 keuskupan, kongre-
gasi religius dan gerakan gerejawi.

“Anda bukan sekadar men-
gumpulkan peserta. Anda sedang 
mengundang seorang anak muda 
untuk bertemu dengan Tuhan,” 
katanya.

Uskup Agung Chung turut meng-
ingatkan agar jemputan tidak han-
ya tertumpu kepada belia yang 
sudah mengenali WYD atau aktif 
dalam Gereja, tetapi turut men-
jangkau mereka yang masih men-
cari.

Merenungkan tema WYD Seoul 
2027, “Tabahkanlah hatimu, 

Aku telah mengalahkan dunia” 
(Yoh 16:33), beliau berkata 
golongan muda hari ini berdepan 
ketidakpastian, persaingan dan 
perpecahan, namun tetap mencari 
harapan.

Kardinal Kevin Farrell pula me-
nekankan bahawa persiapan WYD 
harus membantu belia berpaling 
kepada Kristus dan menemukan 
persekutuan yang melampaui per-
bezaan budaya.

Pada Misa penutupan, Uskup 
Paul Kyung-sang Lee mengingat-
kan bahawa golongan muda terle-
bih dahulu perlu menyedari baha-
wa mereka dikasihi Tuhan, dikasihi 
Gereja dan diterima seadanya.

Selepas pertemuan tersebut, 
para delegasi membawa pen-
galaman dari Korea kembali ke 
komuniti masing-masing bagi me-
neruskan persiapan di peringkat 
tempatan.

WYD Seoul 2027 akan berlang-
sung dari Ogos 3 hingga 8, 2027, 
menandakan kembalinya perhim-
punan belia Katolik antarabangsa 
itu ke Asia buat pertama kali se-
jak WYD Manila pada 1995. LiCAS 
News 

PARIS: Seramai 80,000 belia me-
menuhi Stade de France dalam 
pertemuan doa bersama Sri Paus 
Leo XIV, September 25, men-
jadikan perhimpunan itu antara 
yang terbesar pernah memenuhi 
stadium berkenaan sejak dibuka 
pada 1998.

Belia dari seluruh Perancis, 
merangkumi pelbagai latar be-
lakang, berkumpul dalam iman 
dan kerinduan untuk menden-
gar amanat Bapa Suci.

Acara bermula dengan kesak-
sian, nyanyian dan persembahan 
seni yang turut mengangkat ke-
hidupan para santo dan santa 
Perancis. Suasana meriah kemu-
dian bertukar menjadi hening 
apabila para belia mendengar Sri 
Paus menjawab persoalan men-
genai iman dan panggilan hidup.

Chloé, seorang pelajar farma-
kologi yang terlibat dalam pelay-
anan di kawasan kurang berna-
sib baik, bertanya bagaimana dia 
dapat berkongsi iman dengan 
mereka yang berlainan agama.

Sri Paus mengingatkan ba-
hawa cabaran hari ini bukan sa-
haja ramai yang semakin jauh 
daripada persoalan tentang                                  
Tuhan, tetapi juga semakin tidak 
peduli terhadap sesama manu-
sia, khususnya golongan miskin, 

lemah dan sakit.
Bapa Suci menggalakkan 

Chloé meneruskan pelayanan-
nya kerana dalam realiti kehidu-
pan seharian, terutama di tengah 
kesukaran, iman boleh menjadi 
kesaksian hidup tentang hara-
pan, termasuk kepada mereka 
yang tidak berkongsi keper-
cayaan yang sama.

Seorang lagi belia, François, 
pelajar agronomi dan pemimpin 
pengakap, bertanya bagaimana 
orang muda dapat menentukan 
arah hidup dan memberikan diri 
sepenuhnya kepada panggilan 
tersebut.

“Libatkanlah dirimu dalam 
pelayanan untuk perdamaian,” 
jawab Sri Paus sambil menjelas-
kan bahawa komitmen mampu 
mengubah ketakutan menjadi 
harapan dan keluhan menjadi 
penglibatan yang bertanggung-
jawab.

Uskup Roma itu turut menyen-
tuh kegelisahan generasi muda 
berhubung masa depan, hubun-
gan manusia yang rapuh, keleti-
han akibat penggunaan skrin, 
perubahan iklim serta keadaan 
ekonomi dan antarabangsa.

Kepada mereka yang merasa-
kan panggilan kepada imamat 
atau hidup bakti, beliau berkata: 

“Gereja di Perancis sangat me-
merlukan kamu. Jangan takut 
akan panggilan ini!”

Perhimpunan kemudian  
memasuki suasana doa den-
gan penghormatan terhadap 
Tunik Suci Argenteuil iaitu relik                                                     
Sengsara Kristus dan salib. Sri 
Paus mengingatkan bahawa 
salib, yang dahulunya alat kema-
tian, telah menjadi tanda hara-
pan melalui Kristus.

Mengakhiri pertemuan, Sri 
Paus memberikan tiga seruan ke-
pada belia: hindari, kejarlah dan 
berjuanglah.

Mereka diajak menghindari 
kesombongan, keganasan dan 
ketamakan; mengejar keadi-
lan, iman, kasih, kesabaran dan 
kelembutan; serta berjuang 
dalam iman dengan hidup men-
urut Injil sebagai murid Yesus.

Perjuangan itu, tegas Sri Paus 
Leo, bukan melawan orang lain 
dan bukan menggunakan sen-
jata keganasan atau penghinaan.

“Senjata kita hanyalah kasih 
yang memberikan diri,” katanya, 
sambil mengajak para belia me-
milih kebajikan yang membantu 
mereka terus mengikuti Tuhan. 
Media Vatikan 

Kaum  muda dipanggil 
melayani perdamaian 

Tiga rekoleksi menuju Sakramen Penguatan 

WYD: Undang belia 
bertemu Tuhan



SIBU: Gereja Katolik di Malaysia per-
lu terus memainkan peranan seba-
gai suara moral dalam masyarakat 
dengan memberi perhatian kepada 
golongan terpinggir, memperkukuh 
hubungan antara komuniti, melind-
ungi alam sekitar serta melabur 
dalam pendidikan generasi muda.

Perkara itu ditekankan ahli sains 
politik, Dr Bridget Welsh, ketika 
menyampaikan pembentangan 
bertajuk “Tanggungjawab Kita                               
Terhadap Ciptaan dan Masyarakat 
Hari Ini" pada Konvensyen Pas-
toral Malaysia 2026 (MPC2026),                                                                   
September 11.

Berpandukan semangat Laudato 
Si’, Welsh mengingatkan bahawa 
manusia ialah penjaga ciptaan yang 
diamanahkan untuk memelihara 

sesuatu yang pada hakikatnya milik 
Tuhan. 

Dalam menilai realiti Malaysia, 
beliau mengetengahkan beberapa 
cabaran utama termasuk kemero-
sotan kepimpinan moral, hubungan 
kaum dan agama yang semakin 
rapuh, penyebaran maklumat palsu, 
jurang antara pertumbuhan ekono-
mi dengan pengalaman sebenar 
rakyat serta rasa tidak berdaya yang 
semakin ketara dalam masyarakat.

Menurutnya, Gereja tidak boleh 
berdiri di luar realiti tersebut, seba-
liknya perlu membantu membina 
“tanggungjawab ekologi” yang me-
letakkan martabat manusia, keadi-
lan sosial dan penjagaan ciptaan 
sebagai tanggungjawab bersama.

Antara bidang yang memerlu-
kan perhatian ialah nasib migran 
dan golongan tanpa kewarganega-
raan, kemiskinan dalam kalangan 
komuniti peribumi, kelaparan dan 
masalah tumbesaran kanak-kanak, 
perlindungan alam sekitar, hubun-
gan antara etnik dan agama serta 
pendidikan.

Beliau turut menekankan pen-
tingnya pendidikan, khususnya per-
anan sekolah misi dalam memben-
tuk generasi muda. 

Menurut Welsh, sekolah-sekolah 
itu bukan sahaja mempunyai wa-
risan penting dalam pendidikan ne-
gara, malah menjadi salah satu salu-
ran mobiliti sosial yang perlu terus 
dipelihara dan diperkukuhkan.

Walaupun mengakui cabaran 
yang dihadapi Malaysia, Welsh 
mengingatkan peserta supaya tidak 
kehilangan harapan. 

Beliau melihat kerjasama mela-
lui Caritas Malaysia dan MPC2026 
sendiri sebagai tanda bahawa tinda-
kan bersama merentasi keuskupan 
semakin berkembang.

“MPC adalah sebahagian dari-
pada perjalanan ini,” katanya sambil 
menyifatkan pertemuan umat dari 
Semenanjung, Sabah dan Sarawak 
di bawah satu bumbung sebagai 
gambaran nyata sinodaliti.

Beliau mengakhiri pembentan-
gannya dengan menyeru umat 
menggabungkan ketabahan dan 
rahmat dalam menghadapi cabaran 
masyarakat.

“Kecil-kecil cili padi,” katanya, 
mengingatkan bahawa tindakan 
kecil yang dilakukan bersama oleh 
komuniti, paroki dan keuskupan 
mampu membawa perubahan yang 
lebih besar.

Lawatan apostolik Sri Paus Leo ke Perancis 
Bapa Suci bawa damai Kristus ke Perancis

PARIS: Sri Paus Leo XIV tiba di 
Perancis pada pagi September 25 
bagi memulakan lawatan empat 
hari, menandakan lawatan rasmi 
pertama seorang Sri Paus ke ne-
gara itu dalam tempoh 18 tahun.

Ketibaan Bapa Suci disambut 
dengan bunyi loceng Gereja di se-
luruh negara. 

Presiden Emmanuel Macron 
dan isterinya, Brigitte, menyam-
but Sri Paus di lapangan terbang. 

“Saya datang ke Perancis, sep-
erti juga ke tempat lain di dunia, 
sebagai pengikut Yesus Kristus 
yang ingin mewartakan damai, 
damai Kristus kepada seluruh du-
nia,” kata Sri Paus kepada warta-
wan dalam penerbangan menuju 
Paris.

Antara acara utama lawatan 
ialah Misa  di Place de la Concorde 
dan Champs-Élysées, selain kun-
jungan ke Katedral Notre-Dame. 

Sri Paus menjadi Bapa Suci per-
tama meninjau kerja pemulihan 
katedral bersejarah itu selepas 
kebakaran besar pada 2019.

Bapa Suci turut dijadualkan 
bertemu sekitar 80,000 belia di 
Saint-Denis, dengan relik yang 
dipercayai sebagai tunik Yesus se-
masa Sengsara-Nya dibawa untuk 
penghormatan. 

Pertemuan itu berlangsung 
ketika pembaptisan remaja 
dan dewasa dilaporkan men-
ingkat di Perancis meskipun 
masyarakatnya semakin sekular. 
Media Vatikan 

PARIS: Sri Paus Leo XIV mengisi 
hari kedua Lawatan Apostolik-
nya ke Perancis, September 26, 
dengan mengunjungi Maison                                                              
Bakhita, pusat sokongan migran 
dan pelarian, sebelum merayakan 
Misa bersama kira-kira 700,000 
umat di Place de la Concorde.

Di Maison Bakhita, Bapa 
Suci mengangkat teladan Sta                             
Josephine Bakhita sambil me-
nyeru umat menghormati mar-
tabat golongan miskin dan terp-
inggir, yang disifatkannya sebagai                     
“tubuh Kristus sendiri” yang perlu 
dikasihi dan dilayani. 

“Tiada seorang pun terlalu 
miskin sehingga tidak mempun-
yai apa-apa untuk diberikan; dan 
tiada seorang pun terlalu kaya se-

hingga tidak mempunyai apa-apa 
untuk diterima,” katanya.

Dalam Misa di Place de la                    
Concorde, Sri Paus menegaskan 
bahawa Yesus Kristus ialah sum-
ber air hidup yang mampu me-
muaskan dahaga manusia akan 
Tuhan, kehidupan, kebenaran, 
perpaduan, kedamaian dan keba-
hagiaan.

Prelatus itu turut mengajak 
umat Katolik Perancis agar tidak 
menyimpan iman untuk diri 
sendiri, sebaliknya berkongsi 
iman melalui kehidupan dan ke-
saksian mereka.

Bapa Suci mengakhiri pesannya 
dengan berdoa agar “air hidup 
Roh Kudus” mengalir dari Paris ke 
seluruh Perancis. Media Vatikan 

Sri Paus bawa pesan penghiburan di Lourdes
LOURDES: Sri Paus Leo XIV tiba di 
Lourdes pada September 26 dan 
disambut ribuan umat sebelum 
menuju ke Gua Massabielle, tempat 
Bonda Maria menampakkan diri 
kepada St Bernadette Soubirous 
pada 1858.

Di hadapan gua itu, Bapa Suci 
berlutut dalam doa, menyentuh 
dinding gua dan meminum air dari 
mata air Lourdes, menjadi “pen-
ziarah dalam kalangan para penzia-
rah”.

Dalam doanya kepada Bonda 
Maria, Sri Paus memohon agar 
rakyat Perancis dikurniakan ke-
harmonian persaudaraan serta 
mampu membina masyarakat yang 
menolak keganasan dan keben-
cian, menjaga golongan miskin dan 
terpinggir serta mengusahakan ke-
baikan bersama. 

Pada keesokan harinya, Sri Paus 
Leo XIV bertemu tujuh mangsa 
penderaan oleh anggota Gereja 
dalam satu pertemuan tertutup 
selama dua jam di kediaman Uskup 
Lourdes.

Empat lelaki dan tiga wanita itu 
pernah mengalami penderaan di 
paroki, sekolah berasrama, kongre-
gasi religius atau gerakan gerejawi.

Menurut Takhta Suci, Bapa Suci 
mendengar sendiri kisah dan ca-
dangan para mangsa serta mene-
gaskan komitmennya agar pender-
aan seumpama itu tidak berulang.

Prelatus itu turut menyatakan 
kedekatannya dengan semua 
mangsa penderaan dan berharap 
Gereja semakin menjadi tem-
pat di mana setiap orang dapat 
menemukan penghiburan dan 
penyembuhan. Media Vatikan  

Golongan miskin adalah “Tubuh Kristus”

LOURDES: Sri Paus Leo XIV meny-
ertai ribuan umat dalam doa rosari 
dan perarakan lilin di Ruang Kudus 
SP Maria dari Lourdes pada malam 
September 27.

Bermula dari Gua Massabielle, 
tempat Bonda Maria menampak-
kan diri kepada Sta Bernadette, 
Bapa Suci berjalan bersama para 
Uskup, paderi, keluarga, sukarela-
wan dan penziarah sambil men-
daraskan rosari.

“Saya bersyukur kepada Tuhan 
kerana pada malam ini saya juga 
dapat menyahut panggilan Bonda 
kita, menjadi penziarah dalam 
kalangan para penziarah,” katanya.

Sri Paus berkata cahaya lilin 
yang dibawa umat melambangkan 
harapan yang tidak pernah menin-
ggalkan manusia dalam perjalanan 
hidup.

Menurutnya, ketenangan dan 
sukacita masih dapat ditemukan 
di tengah penderitaan kerana                       
Tuhan mengurniakan rahmat un-
tuk menyedari kehadiran Kristus 
yang bangkit.

Bapa Suci mengajak umat meng-
hadapi kesukaran dengan peng-
harapan kepada Tuhan kerana 
penderitaan masa kini tidak dapat 
dibandingkan dengan kemuliaan 
yang menanti. Media Vatikan 

Harapan tidak pernah meninggalkan kita 

SIBU: Kardinal Sebastian Francis 
mengajak umat Katolik Malay-
sia meneruskan semangat doa, 
mendengar, berkongsi dan mem-
buat penegasan bersama yang 
telah dihayati sepanjang empat hari 
Konvensyen Pastoral Malaysia 2026 
(MPC2026).

Mengimbas perjalanan kon-
vensyen itu, beliau bersyukur atas 
kesetiaan para peserta mengikuti 
proses rohani yang dipercayakan ke-
pada mereka bermula hari pertama,                                                        
September 9 sehingga hari terakhir, 
September 12. 

“Roh Kudus memberikan kita satu 
proses sepanjang empat hari dalam 
MPC,” katanya sambil menyatakan 
kekaguman terhadap kesungguhan 
peserta untuk tetap setia kepada 
proses tersebut.

Menurut Kardinal Sebastian, 
kesetiaan kepada proses berdoa, 
mendengar, berkongsi dan membuat 
penegasan juga merupakan kese-
tiaan kepada bimbingan Roh Kudus. 
Uskup Pulau Pinang itu kemudian 

mengetengahkan empat cara Roh 
Kudus berkarya dalam kalangan pe-
serta dan Gereja di Malaysia sepan-
jang MPC2026.

Pertama, Roh Kudus berkarya 
melalui keheningan bersama. Ke-
sediaan peserta untuk berdiam diri 
membuka ruang untuk mendengar 
dengan penuh perhatian dan mem-
biarkan Roh Kudus berbicara. “Ke-
heningan kita sungguh berkuasa,” 
katanya.

Kedua, Roh Kudus berkarya mela-
lui kata-kata, khususnya dalam sesi 
Perbualan Dalam Roh.

Ketika peserta saling mendengar 
dan berkongsi, kata-kata yang lahir 
menjadi buah doa dan proses mem-
buat pertimbangan bersama.

Ketiga, Roh Kudus hadir melalui 
tindakan bersama. Kardinal Sebas-
tian merujuk kepada pelbagai ki-
sah penginjilan dan misi yang telah 
dilaksanakan di keuskupan, paroki 
dan komuniti.

Baginya, perkongsian tersebut 
memberi inspirasi, motivasi dan se-

mangat untuk terus melaksanakan 
misi Gereja.

Keempat, Roh Kudus hadir dalam 
impian, visi dan harapan bersama 
untuk “langit baharu dan bumi ba-
haru”. 

Harapan itu bukan sekadar cita-
cita manusia, tetapi lahir daripada 
keterbukaan umat terhadap ke-
hendak Tuhan bagi Gereja dan dunia. 
Kardinal Sebastian berkata, keem-
pat-empat anugerah itu — ke-
heningan, kata-kata, tindakan dan 
harapan — perlu terus dibawa 
dalam perjalanan Gereja selepas 
MPC2026.

Prelatus itu berharap sembilan 
keuskupan di Malaysia terus berjalan 
bersama dengan mendengar dalam 
keheningan, berkongsi apa yang 
disampaikan Roh Kudus, menge-
nali karya-Nya yang sudah berlang-
sung dan berani membayangkan 
masa depan yang Tuhan kehendaki. 
“Semoga Roh Kudus terus meng-
hidupkan sepenuhnya Gereja di 
Malaysia,” katanya.

Kecil-kecil cili padi: Gereja 
mampu bawa perubahan

Empat anugerah untuk perjalanan 
Gereja selepas MPC2026

Umat paroki Katedral St Francis Xavier, Keningau sertai acara World Clean Up 
Day pada September 26, 2026. Kredit Gambar: FB KSFX. 

Dr Bridget Welsh



Bagi saya, menjadi sebahagian daripada delegasi Konvensyen 
Pastoral Malaysia (MPC) merupakan pengalaman yang 

amat bermakna kerana di sinilah Gereja Katolik dari seluruh 
Malaysia berhimpun dalam kepelbagaian sebagai satu Gereja.

Delegasi daripada sembilan keuskupan hadir dengan latar 
belakang, bangsa, usia dan realiti kehidupan yang berbeza. 
Masing-masing membawa suara umat untuk didengar, dikong-
si dan didoakan bersama dalam usaha mencari kehendak               
Tuhan melalui bimbingan Roh Kudus. 

Antara pengalaman yang paling menyentuh saya ialah meli-
hat kesatuan antara delegasi sembilan keuskupan. Walaupun 
datang dari tempat dan latar belakang yang berbeza serta 
pada mulanya tidak saling mengenali, kami dapat duduk se-
meja, makan, berkongsi cerita dan berdoa bersama. Saat-saat 
sederhana ini membuat saya semakin menyedari bahawa per-
bezaan tidak memisahkan kita — kita tetap satu Gereja.

Pengalaman Perbualan dalam Roh juga sangat bermakna. 
Setiap orang diberi peluang untuk bersuara, sementara yang 
lain belajar mendengar dengan tenang dan terbuka. 

Kita bukan sahaja mendengar pandangan satu sama lain, 
tetapi bersama-sama membuat penegasan tentang apa yang 
mungkin dikehendaki Roh Kudus untuk Gereja.

MPC bukan sekadar ruang berkongsi idea, tetapi permulaan 
menuju Gereja yang semakin sinodal — Gereja yang menden-
gar, berjalan bersama dan merangkul mereka yang terpinggir. 
Misi ini bukan hanya tanggungjawab para imam dan religius, 
tetapi panggilan setiap orang Kristian.

Belia ialah Gereja masa kini
Sebagai paderi yang terlibat dalam pelayanan belia, saya 
menyaksikan golongan muda berhadapan dengan pelbagai 
cabaran, khususnya pengaruh dunia digital dan budaya yang 
semakin mementingkan diri. 

Namun, di sebalik cabaran itu, saya melihat harapan yang 
besar dalam diri mereka. Kita sering mengatakan bahawa belia 
ialah pemimpin masa depan. Pemikiran ini perlu diubah. Be-
lia bukan hanya pemimpin masa depan — mereka juga pem-
impin masa kini.

Belia tidak seharusnya hanya diberi tugas menyusun kerusi 
dan meja, membersihkan Gereja atau melakukan kerja fizikal. 
Mereka mempunyai suara yang perlu didengar, bakat yang 
perlu dikembangkan, idea yang boleh dikongsi dan kebolehan 
untuk memimpin. 

Kita perlu mendampingi mereka, memberi ruang untuk 
bersuara dan mempercayakan tanggungjawab yang lebih ber-
makna kepada mereka. Belia ialah Gereja masa kini. Seperti 
yang ditegaskan dalam Christus Vivit, golongan muda mempu-
nyai tempat dan peranan penting dalam kehidupan serta misi 
Gereja. 

Salib yang menyatukan
Pengalaman Perjalanan Salib turut meninggalkan kesan 
mendalam kepada saya. Perjalanan Salib dari Keuskupan 
Sandakan memulakan perjalanannya sebelum disatu-
kan dengan lapan salib daripada keuskupan lain di Sibu. 
Melihat sembilan salib itu disatukan mengingatkan saya ba-
hawa kita ialah satu Gereja — yang satu, kudus, Katolik dan 
apostolik.

 Setiap keuskupan mempunyai sejarah, budaya dan cabaran 
tersendiri, tetapi perbezaan itu tidak memisahkan kita. 
Bagi saya, MPC tidak berakhir apabila konvensyen selesai. 

MPC hanyalah satu permulaan. Apa yang kita alami perlu 
dibawa kembali ke paroki, komuniti dan KKD/KED masing-
masing. 

Selepas MPC, harapan saya ialah agar Gereja di Malaysia 
terus berkembang sebagai Gereja yang bersatu, menden-
gar dan bermisi — Gereja yang memberi ruang kepada setiap 
generasi, terutama golongan belia, serta mengakui bahawa 
belia bukan hanya Gereja masa depan, tetapi Gereja masa kini.                                                                                                                                       
Fr Dafrin Diwol, St Martin, Telupid, Keuskupan Sandakan 

Menjadi Gereja 
yang mendengar 

Penulis jemputan Berkicau 

Pengalaman dan pelajaran 
daripada MPC2026 masih 
segar dalam ingatan saya. 

Antara pengalaman yang 
tidak dapat saya lupakan 
ialah Misa pembukaan di 
Sibu Gateway ketika hujan 
lebat. 

Walaupun basah kuyup, para 
delegasi tetap mengikuti Misa. Ini 
menggambarkan semangat dan ke-
setiaan untuk terus melayani walaupun 
berhadapan dengan kesukaran.

Melalui Perbualan dalam Roh (CIS), 

saya belajar untuk benar-
benar mendengar dengan 

hati, mencari kehendak 
Tuhan bersama-sama 
dan mendengar bimbin-
gan Roh Kudus.

Sepanjang MPC, saya 
juga kurang sihat. Na-

mun, saya merasakan                
Tuhan tetap hadir dan mem-

beri kekuatan.
MPC2026 mengajar saya mem-

buka hati kepada Tuhan dan sesama.                
Christina David, Kota Kinabalu 

Sebelum mengikuti 
MPC2026, saya 
tertanya-tanya: 
“Apa yang boleh 
saya bawa pu-
lang untuk be-
lia di Keuskupan 
Keningau?”

Sepanjang MPC, 
saya menyedari bahawa usaha 
mendampingi belia bermula dari-
pada keluarga. 

Pengalaman ini mengubah cara 
saya melihat pelayanan belia. 

Daripada bertanya, “Mengapa 
mereka tidak datang ke Gereja?”, 
kita perlu bertanya, “Bagaimana 
kita boleh pergi menemui mereka?” 

Seperti Yesus, kita perlu keluar 
mencari dan mendampingi mereka.

Tiga perkara yang saya bawa pu-
lang daripada MPC: mendengar, 
berdialog dan hadir. Darrel Noel, 
Keuskupan Keningau

Saya dapat merasakan sendiri kesatuan 
erat Gereja Katolik Malaysia semasa 
menghadiri MPC yang lalu. 

Melalui Perbualan dalam Roh (CIS), 
saya belajar bahawa mendengar bu-
kan sekadar menunggu giliran untuk 
bercakap, tetapi juga membuka hati 
kepada sesama dan bimbingan Roh Ku-
dus. Perkongsian Kardinal Pablo Virgilio 
“Ambo” David turut mencabar saya 
untuk melihat pelayanan dengan cara 
baharu. 

Gereja tidak boleh hanya menunggu 
umat datang, tetapi perlu keluar men-

emui, mendengar 
dan mendampingi 
mereka, khususnya 
keluarga yang sedang 
bergelut. Saya pulang 
dengan satu kesedaran: 
MPC bukan pengakhiran, tetapi permu-
laan. 

Apa yang dialami di Sibu perlu di-
terjemahkan ke dalam pelayanan agar 
kita terus membina Gereja Malaysia 
yang bersatu, mendengar dan mision-
ari. Sr Maria Magdalena Kopong FSIC, 
Keuskupan Melaka Johor 

MPC2026 memberi peluang kepada 
saya menjejakkan kaki buat pertama 
kali di Sarawak serta bertemu saudara-
saudari seiman dari seluruh Malaysia. 

Pengalaman ini menguatkan per-
jalanan iman saya. Selepas MPC, saya 
mengimpikan Gereja Katolik Malaysia 
yang terus bersatu dan setia kepada 
Kristus. 

Semoga semangat MPC diterjemah-

kan ke dalam tin-
dakan agar umat 
terus bertumbuh 
dalam iman, meng-
hayati Sabda Tuhan dan 
sakramen, prihatin terhadap sesama, 
memperjuangkan keadilan serta me-
melihara ciptaan dan keharmonian. 
DJ Beth, Radio Online Kekitaan FM              
Keuskupan Keningau

Sebagai seorang religius, saya amat 
bersyukur kerana berpeluang menjadi 
sebahagian daripada MPC2026, satu 
peristiwa bersejarah apabila sembilan 
keuskupan berhimpun buat pertama 
kalinya sebagai satu Gereja Malaysia 
untuk merayakan, mendengar dan ber-
jalan bersama.

Sepanjang konvensyen, saya mera-
sakan Roh Kudus berkarya, khususnya 
melalui Perbualan dalam Roh (CIS). 

MPC2026 hanyalah permulaan. 
Benih telah ditanam dan kini perlu 
bertumbuh serta menghasilkan buah. 

S e m a n g a t 
merayakan, 
mendengar 
dan berjalan 
bersama per-
lu diteruskan 
dalam komuniti 
religius, paroki, KED 
dan masyarakat.

Semoga Gereja Malaysia terus men-
jadi garam dan terang dunia demi 
kemuliaan Tritunggal Mahakudus. Sr 
Mary Dorothy Aron FSIC, Katedral St 
Mary, Sandakan 

MPC2026 ber-
jaya meng-
himpunkan 
para pem-
impin dan 
wakil dari-
pada pelba-
gai peringkat 
sebagai satu 
Gereja Malaysia.

Namun, kejayaan MPC bergan-
tung pada sejauh mana hasilnya 
diterjemahkan dalam kehidupan 
umat, terutama di paroki kecil 
dan luar bandar.

Cabaran selepas MPC ialah 
bagaimana segala cadangan da-
pat dilaksanakan secara nyata. 

Kita memerlukan hala tuju, 
pelan tindakan dan tempoh 
pelaksanaan yang jelas agar hasil 
MPC tidak sekadar menjadi do-
kumen. 

Keuskupan dan paroki perlu 
menentukan keutamaan serta 
melaksanakan langkah yang 
sesuai dengan realiti setempat.

Perbualan dalam Roh  (CIS) 
memberi ruang untuk berkongsi 
dan mendengar, namun masa 
yang diberikan agak singkat un-
tuk proses mendengar dan men-
cari kehendak Tuhan dengan 
lebih mendalam. 

Gereja juga perlu bersedia 
mendengar pandangan yang 
berbeza, termasuk perkara yang 
mungkin kurang selesa untuk 
dibincangkan.

Saya berharap MPC pada masa 
akan datang turut memberi leb-
ih banyak ruang kepada suara 
golongan miskin, terpinggir dan 
mereka yang pernah kecewa 
dengan Gereja. Albert Andau 
Paulus, Telupid

Pengalaman merayakan Misa 
Pembukaan MPC2026 di Sibu 
Gateway sangat menyentuh 
hati saya. 

Hujan lebat sepanjang 
Misa menyebabkan para del-
egasi bertempiaran mencari 
tempat berteduh. 

Saya berteduh bersama para 
paderi di bawah dome. Ketika kami 
menyanyikan madah kemuliaan ber-
sama-sama, saya terbayang seluruh 
laskar syurgawi turut memuji Tuhan. 

Walaupun ditimpa hujan dan dalam 
ketidakselesaan, kami tetap bersatu 

merayakan Ekaristi.
Sepanjang MPC, saya meli-

hat bagaimana kepelbagaian 
tidak menghalang kita untuk 
bekerjasama sebagai satu 
Gereja. 

Setiap keuskupan mempun-
yai realiti dan keperluan pasto-

ral yang berbeza, namun kita mem-
punyai matlamat yang sama. 

Kini, buah-buah MPC perlu diter-
jemahkan kepada tindakan yang ny-
ata di keuskupan dan paroki masing-                                                                            
masing. Elena Woo, Keuskupan 
Agung Kuala Lumpur 

Apa kata delegasi MPC2026? 
MPC2026 telah berakhir, namun pengalaman dan semangatnya terus dibawa pulang oleh para delegasi. Berikut 
perkongsian mereka tentang pengalaman dan harapan selepas MPC2026.

Belajar mendengar dengan hati 

Jangan tunggu, pergilah 
kepada mereka 

Benih MPC perlu berbuah

Membawa semangat MPC ke pelayanan

Iman yang membawa kepada tindakan

Pastikan hasil MPC tidak 
tinggal di atas kertas

Sinodaliti di tengah kepelbagaian 

PERMOHONAN DOA SRI PAUS (OKT)
UNTUK PELAYANAN KESIHATAN MENTAL 

Marilah kita berdoa agar pelayanan kesihatan mental 
dapat diwujudkan di seluruh Gereja, bagi membantu 
mengatasi stigma dan diskriminasi terhadap mereka 

yang mengalami masalah kesihatan mental.

SIBU: Pada September 12, iaitu 
hari terakhir Konvensyen Pastoral 
Malaysia (MPC2026) di Sibu, 
para gembala Gereja Malaysia 
menyampaikan seruan pastoral 
bertemakan “Melangkah Maju 
Bersama sebagai Gereja Malaysia” 
(Moving Forward Together as 
Church of Malaysia).

Seruan ini menggariskan 

arah perjalanan Gereja selepas 
MPC2026 — bertumbuh dalam 
pertobatan, terus mewartakan 
Khabar Gembira, membina jam-
batan melalui dialog dan kebersa-
maan, mendengar mereka yang 
berada di pinggiran serta menter-
jemahkan iman melalui pelayanan 
kepada masyarakat.

 MPC2026 bukan titik akhir, 

tetapi permulaan untuk melang-
kah bersama ke medan misi yang 
lebih luas. 

Dalam keluaran HERALD minggu 
ini, BM8 menampilkan ucapan dan 
harapan empat Uskup, manakala 
ucapan pastoral Kardinal Sebastian 
disiarkan di BM6. Perkongsian em-
pat Uskup yang lain telah disiarkan 
dalam keluaran Oktober 4, 2026.

Saudara dan saudari terkasih, mari 
kita lihat kembali perjalanan Gereja 
di Malaysia. 

Tahun 1976 menjadi titik penting 
pembaharuan Gereja. Kini, 50 tahun 
kemudian, kita berkumpul sebagai 
Gereja Malaysia, mensyukuri 50 
tahun rahmat, belas kasihan dan 
harapan Tuhan.

Semenanjung, Sabah dan Sarawak 
kini semakin belajar membina jam-
batan dan berjalan bersama sebagai 
satu Gereja.

Saya melihat perjalanan ini sep-
erti perjalanan dua murid ke Emaus. 
Yesus datang, berjalan dan menden-
garkan mereka. Mereka mengenali-
Nya ketika pemecahan roti, hati 
mereka berkobar-kobar, lalu mereka 
kembali mewartakan Khabar Gem-

bira.
Pertemuan dengan Kristus 

membawa kepada pertobatan 
(metanoia), kerasulan dan pemba-
haruan. Bukan hanya kita secara 
peribadi yang perlu berubah. Paroki, 
keuskupan dan Gereja juga perlu 

sentiasa diperbaharui.
Sepanjang konvensyen ini, saya 

sering mendengar, “Gereja mesti 
buat ini. Gereja perlu buat itu.”

Tetapi, saudara dan saudari, “sia-
pakah Gereja?” Kitalah Gereja!

Jadi, jangan hanya bertanya, “Apa 
yang Gereja patut lakukan?” Tanya-
kan juga, “Apa yang boleh saya laku-
kan di tempat saya berada?”

Jangan lupa mereka yang tidak 
hadir di gereja pada hari Minggu — 
mungkin kerana kesulitan ekonomi, 
pekerjaan, sakit, usia lanjut atau 
pernah terluka oleh Gereja. Jika kita 
tahu siapa mereka, kita akan tahu ke 
mana Gereja perlu pergi. 

MPC2026 bukanlah pengakhiran. 
Kita baru sahaja memulakan 
perjalanan ini bersama. Marilah 
kita menjadi misi Gereja di 
Malaysia. Uskup Agung Simon Poh,                                                                                         
Keuskupan Agung Kuching, Sarawak

Sepanjang konvensyen ini, ada satu 
perkara yang benar-benar menyen-
tuh hati dan fikiran saya, iaitu ten-
tang  kerasulan. 

Saya percaya kita semua akan 
berkata, “Saya rasul Kristus.” Sejak 
dibaptis, kita memang dipanggil 
menjadi murid-Nya. Tetapi persoa-
lannya: Adakah kita benar-benar 
rasul Kristus?

Seorang rasul ialah orang yang 
telah mengalami pertemuan den-
gan Kristus, mengenali-Nya dan 
membiarkan dirinya dikenali oleh-
Nya.

Kita telah mendengar tentang 
wanita Samaria di perigi. Hidupnya 
penuh dengan kisah yang rumit. 
Namun, apabila Kristus datang dan 
berbicara dengannya, sesuatu ber-
laku. Dalam pertemuan itu, dia ak-
hirnya mengenali siapa Kristus.

Itulah pertemuan peribadi den-
gan Kristus.

Saya berharap MPC2026 juga 
menjadi pertemuan peribadi kita 
dengan Kristus. Kerana hanya mel-

alui pertemuan dengan-Nya, kita 
benar-benar dapat menjadi murid 
yang bersedia menjalankan misi 
dalam kehidupan sehari-hari.

Sepanjang konvensyen ini, kita 
telah berbincang, merenung dan 
mengemukakan banyak cadangan. 
Kita sering berkata, “Gereja perlu 
buat ini,” “Gereja perlu buat itu,” 
atau “Gereja perlu memperkasakan 
perkara ini.”

Tetapi saya ingin bertanya: Sia-
pakah Gereja?  Gereja ialah kita — 
murid-murid Kristus yang dipanggil 
untuk melaksanakan misi-Nya.

Jadi, apabila kita keluar dari kon-

vensyen ini, janganlah kita mening-
galkan semua cadangan itu di sini. 
Jadikanlah apa yang telah kita bin-
cangkan sebagai misi peribadi kita. 
Kita keluar dari sini sebagai  satu 
Gereja di Malaysia, bersama-sama 
membawa dan melaksanakan misi 
Kristus. Uskup Julius Dusin Gitom, 
Keuskupan Sandakan 

Saya mewakili Uskup Cornelius 
Piong yang tidak dapat bersama 
kita.

 Bagi pihak beliau, saya ingin 
menekankan satu perkara yang 
sentiasa diberi perhatian dalam 
Keuskupan Keningau, iaitu sikap 
ambil peduli.

Pertama, kita perlu mengambil 
peduli tentang hubungan sesama 
kita. Hubungan antara Uskup dan 
para paderi, sesama paderi, serta 
antara Uskup, paderi dan umat 
awam, khususnya para pemimpin 
Gereja, perlu sentiasa dipupuk dan 
diperkukuhkan.

Tanpa hubungan yang baik dan 
semangat saling mengambil pedu-
li, sukar bagi kita untuk bergerak 
maju bersama.

Kedua, kita perlu mengambil 
peduli tentang pembangunan                                                                      
Gereja, bukan sahaja dari segi 
fizikal, tetapi juga dari segi perkem-
bangan iman dan kehidupan ro-
hani umat.

Kita perlu melihat keadaan                    
Gereja dan komuniti kita. Adakah 
tempat ibadat kita sesuai dan 

mampu menjadi tempat umat 
berkumpul, berdoa dan beribadat 
dengan baik?

Pada masa yang sama, pemben-
tukan iman tidak boleh diabaikan. 
Ia perlu menjangkau semua — 
kanak-kanak, golongan muda, ibu 
bapa dan pemimpin awam, khu-
susnya para katekis.

Ketiga, sikap ambil peduli perlu 
diperluaskan kepada sesama ma-
nusia dan seluruh ciptaan Tuhan.

Apabila kita benar-benar meng-
hayati sikap ini — mengambil pedu-
li tentang hubungan, Gereja, iman 
umat, sesama manusia dan alam 
ciptaan — kita dapat membina                                                                      
Gereja sebagai Umat Tuhan yang 
berjalan bersama dalam iman dan 
misi.

Itulah semangat sikap ambil 
peduli yang perlu kita bawa pulang 
dan amalkan dalam komuniti mas-
ing-masing. Msgr Gilbert Lasius, 
Keuskupan Keningau 

Kitalah Gereja yang diutus 

Bagi pihak para uskup, saya juga 
ingin mengakui bahawa kami ma-
nusia biasa dan ada kalanya gagal 
memenuhi harapan.

Sepanjang MPC2026, kita 
telah melihat kembali perjalanan 
Gereja, termasuk Aggiornamento 
1976 yang membawa semangat 
pembaharuan selepas Konsili 
Vatikan II. Lima puluh tahun 

kemudian, kita berkumpul di sini 
untuk melihat di mana kita berada 
dan ke mana kita mahu melangkah.

Kita mempunyai banyak perkara 
untuk disyukuri — budaya, per-
bezaan dan kepelbagaian kita. 
Namun, seperti yang kita dengar, 
“Kepelbagaian kita diwarisi, tetapi 
perpaduan perlu dibina.”

Jadi saya bertanya: Adakah kita 

benar-benar bersatu? Adakah kita 
melihat diri kita sebagai sebaha-
gian daripada Tubuh Kristus?

Dalam sesi tadi, banyak cadan-
gan dikemukakan: “Gereja mesti 
buat ini,” atau “Komisi mesti buat 
itu.”

Tetapi saudara dan saudari, kita-
lah Gereja. Setiap seorang daripa-
da kita penting, seperti kepingan 
jigsaw yang diperlukan untuk me-
lengkapkan gambar.

Gereja mesti hadir bersama 
keluarga, menjadi kompas moral 
masyarakat serta tanda harapan 
kepada dunia.

Saya berharap kita tidak perlu 
menunggu 10 tahun untuk 
berkumpul lagi. Mungkin lima 
tahun lagi kita boleh bertemu 
semula... dan makan-makan 
bersama! Uskup Agung Julian 
Leow, Keuskupan Metropolitan 
Kuala Lumpur 

Sikap ambil peduli, 
asas perjalanan 
bersama 

Ucapan pastoral para Uskup Katolik Malaysia

Dari Emaus menuju misi  

50 tahun, ke mana kita melangkah?


